
Salsola L. turkumiga kiruvchi turlarning poyasi anatomik tuzilishini 

oʻrganishda bir qancha olimlar tomonidan S. iberica, S. kali, S. tragus va S. paulsenii 

da poya koʻp qirrali shaklga ega boʻlib, ularda epiderma va kollenxima hujayralari 

joylashganligi, poyaning qirralarining oraligʻida qoplovchi toʻqimasi ostida 

assimilyatsiyalovchi toʻqima - ustunsmon parenxima joylashganligi, bu xususiyatlar 

esa S. soda turi poyasining anatomik tuzilishida kuzatilmasligi aniqlangan [9. – P. 597-

606, 7. – P.55-67, 12.  P. 1309-1315, 1. – C.7-9-720, 8. – P. 161-176]. Osmonali B.B., 

Axtaeva N.Z., Veselova P.V. va boshqalar [10. – C. 146-154] S. tragus L. va S. paulsenii 

Litv. turlari poyasining anatomik tuzilishini oʻrganib, turlar poyasi strukturaviy 

jihatdan oʻxshash boʻlsada, S. tragus turi poyasida kollenxima hujayralari poyaning 

qirrasimon qismida 7 qator hujayralarni hosil qilishi, S. paulsenii turida esa,  

epidermasida koʻp sonli kalta tuklar bilan qoplanganligi aniqlagan. Butnik A.A., 

Ashurmetov O.A. va boshqalar S. paulsenii, S. aperta va S. sclerantha turlarining 

morfo-anatomik tuzilishini oʻrganib, poyasi  sklerenximali bogʻlamsimon 

polikambial tipli ekanligini ta’kidlagan [6. – C. 18-27]. O.N. Radkevich poyaning 

oʻtkazuvchi tizimini oʻsimliklar ontogenezi va filogenezida hal qiluvchi boʻgʻin deb 

hisoblagan va oʻtkazuvchi bogʻlamlarning taqsimlanishini oʻsimliklarning hayotiy 

shakllaridagi xususiyatlariga kiritishni taklif qilgan [11. – C. 1-5]. Ch. Bekk va 

boshqalar Chenopodiaceae oilasiga mansub oʻsimliklarda ikkilamchi ksilema 

tuzilishini oʻrganmay turib, poyadagi medullyar va kortikal tizimlarning rolini va 

ularning adaptiv ahamiyatini tushunish mumkin emasligini ta’kidlagan [3. – P.692-

913]. Centrospermae tartibiga mansub oʻsimliklarga oʻq organlarining anomal 

ikkilamchi qalinlashishi xosligini tavsiflangan [2. –C. 287-358].    A.A. Butnik, M. 

Maxmudova [4. –S. 121-123; 5. –S. 134-136] Salsola turkumiga mansub turlarning 

bir yillik poyasining 10 xil tipdagi birlamchi poʻstloqni tavsiflagan va ularni 2 

guruhga, ya’ni krants hujayrali va krants hujayrasiz tiplarga ajratgan.    

Poyaning anatomik tuzilishi oʻrganish asosida taksonomik evolyutsion 

darajasini oʻrganishga imkon beradigan yangi belgilarni shakllanishi yuqorida 

keltrilgan adabiyot manbalarida koʻplab mutaxassis olimlar tomonidan oʻrganilgan, 

S. incanescens turi poyasining anatomik tuzilishini oʻrganish asosida turga xos 

boʻlgan belgilarni aniqlashga imokn beradi.  

Bizning tadqiqotlarimizda S. incanescens turi shoʻrxok, gil va gil-qumli 

tuproqlarda tarqalgan galofit oʻsimlik boʻlib, Janubi-gʻarbiy Qizilqumda tarqalgan 

boʻlib, poyaning anatomik tuzilishi umumqabul qilingan metodlar asosida amalga 

oshirildi. 

Salsola incanescens turi poyasining asos qisminin anatomik tuzishi 

koʻndalang kesiklarda yumaloq shaklda boʻlib, polikambial-anomal tuzilishdagi 

bogʻlamsimon tipga ega. Poyasining diametri 5690,7±2,74 mkm boʻlib, tashqi 

tomondan periderma bilan qoplangan, uning ostida  3-4 qator birlamchi poʻstloq 

parenximasi joylashgan boʻlib, uning qalinligi 1031,1±1,94 mkm. Birlamchi poʻstloq 

parenxima hujayralari diametri 31±0,35 mkm boʻlib, poya diametrining 18,1 % ni 

tashkil etadi.  Poyaning markaziy tsilindri yogʻochlik parenximasining qalinligi 

4998,1±5,1 mkm boʻlib, 8-10 ta qator ikkilamchi ikkilamchi oʻtkazuvchi bogʻlamlar 

halqasimon shaklda joylashgan. Ikkilamchi oʻtkazuvchi bogʻlamlarda floema, 

ksilema elementlari va ularning oraligʻida sklerenxima hujayralari joylashgan. 

Poyaning ikkilamchi oʻtkazuvchi bogʻlamlaridagi ksilema hujayralarining diametri  

35,23±0,30 mkm. Poyaning 1 mm² maydonida 195,8±1,79 ksilemalar egallagan 

boʻlib, yogʻochlik qavatining 3,9 % ni tashkil etadi. Ikkilamchi oʻtkazuvchi 

bogʻlamlarning orasida sklerenxima hujayralari shakllangan boʻlib, uning diametri 

7,36±0,12 mkm 

va sklerenxima hujayra qobigʻining qalinligi 2,6±0,04 mkmni tashkil etadi (rasm).  

Poyaning oʻzak qismi nisbatan keng, 

asosiy qismi birlamchi oʻtkazuvchi 

bogʻlamlar, parenxima hujayralari va 

kaltsiy oksalat druzlaridan tashkil 

topgan boʻlib, uning diametri 

1054±2,12 mkm boʻlib, poya 

diametrining 18,5 % ni tashkil qiladi. 

Uzakdagi yumaloq-ovalsimon 

shakldagi parenxima hujayralarning 

diametri 59,4±0,49 mkm boʻlib, 

ularning ichida koʻp sonli yirik kaltsiy 

oksalat druzlari mavjud. Oʻzakning 

markazida kichik boʻshliqlar mavjud. 

(2-rasm).  

Xulosa qilib aytganda, S. 

incanescens oʻsimligi poyasining 

morfo-anatomik tuzilishini oʻrganish 

asosida turga xos strukturaviy-diagnostik belgilari aniqlandi. S. iberica, S. kali, S. 

tragus va S. Paulsenii [9. – P. 597-606, 7. – P.55-67, 12.  P. 1309-1315, 1. – C.7-9-720, 8. – 

P. 161-176] turlarida poya koʻp qirrali shaklga ega boʻlib, ularda epiderma va 

kollenxima hujayralari poyaning qirralarining oraligʻida ustunsmon parenxima 

joylashganligi, bu xususiyatlar esa S. soda turida va biz tomondan oʻrganilgan S. 

incanescens turida ham poyasining anatomik tuzilishida kollenxima va ustunsimon 

hujayralari aniqlanmaganligi bilan izohlanadi. S. incanescens turi poyasining 

anatomik tuzishi polikambial-anomal tuzilishdagi bogʻlamsimon tipligi aniqlandi va 

bu mazkur aniqlangan belgilar turni arid mintaqaga yaxshi moslashganligini 

koʻrsatadi. Mazkur aniqlangan diagnostik belgilardan turlarni identifikatsiyalashda 

foydalanish mumkin.   

